
Euskal hedabideen
elkartearen oharra

Hekimenek elkartasuna
adierazi nahi dio Lander
Arbelaitz ‘Argia’ aldizkari-
ko kazetariari, eta Ertzain-
tzaren jarrera gaitzetsi du

Hekimen Euskal Hedabideen
Elkarteak elkartasuna agertu
nahi dio Lander Arbelaitz Argia
aldizkariko kazetariari, Aske-
Gunea hustutzeko operazioaren
barruan jasotako tratua dela eta:

"Hekimeneko kide sortzailee-
tako bat da Argia aldizkaria,
eta Hekimenen helburuetako
bat da euskal hedabideen pre-
sentzia eta eragina handitzea
gizartean. Horretarako, ezin-
bestekoa da gero eta informa-
zio kalitatezkoagoa eskaintzea.

Hekimenen ustez, Lander Ar-
belaitz informazio zuzena ema-
teko ahalegin betean ari zen Er-
tzaintzak, eskuan zeukan akre-
ditazioa kontuan hartu gabe,
lurrera bota, astindua eman eta
bertatik atera zuenean.

Hekimenek, gainera, guztiz
ezegokitzat jotzen du Ertzain-
tzako buruek hartu zuten era-
bakia kazetariak gune itxi eta
bereizi batean zedarritzeko.
Kazetarien oinarrizko eskubi-
deetako bat da informazioa
ahal bezain hurbilen eta, batez
ere, nahi duten ikuspuntutik
eman ahal izatea. Hori da ka-
zetaritza. Hori da gure lana".

Aiurri hedabideak Hekime-
neko partaide da.

Maiatzak 2, asteazkena
17:30. 6 euro
Eoape tkastola « Urnieta

Aiurri

Sarrerak apirilaren 276k aurrera salgai
Urnietako liburuaren egunean, San Juan plazan

2013ko apirila

“Martutene” eleberria izendatu dute iazko obrarik gogokoena

111 Akademia Saria
Ramon Saizarbitoriari

111 Akademiako aka-

demiakideek hauta-

“tu eta izendatuta,

Ramon Saizarbitoriak

idatzi eta Erein argi-

taletxeak plazaratutako Mariu-

tene eleberriak jasoko du

2012ko 111 Akademiaren Sa-

ria. Iaz, Harkaitz Canoren

Twist-ek saridun izendatzeko

bi bozketa txanda nahikoa

izan bazituen, aurten Saizar-

bitoriaren nobelak lehenengo

txandan bertan eskuratu du li-

teratur aipamena jasotzeko
behar zuen boto kopurua.

Urtarrilaren 15ean abian ja-
rri zen lehenengo bozketa
txandan 2012an gogokoen
izan zuten liburuaren alde
bozkatzeko eskatu zitzaien
188 akademiakideei, eta 111
Akademiaren arautegiaren
arabera lehenengo txandan
saridun izendatzeko behar
den botoen %30a gainditu
zuen Martutene-k: jasotako
bozen %36,53 eskuratu zuen.
Saizarbitoriaren eleberriaren
atzetik boto gehien jaso zuen
obra Kirmen Uriberen Mussche
izan zen, botoen %9,61ekin;
nagusitasun handiz gailendu
da, beraz, idazle donostiarra-
ren azken lana. Hala, 111
Akademiak Ramon Saizarbi-
toriaren Martutene-ri emango
dio 2012ko 111 Akademiaren
Saria.

Gauzak horrela, orain ira-
bazleari saria ematea baino ez
da geratzen. Maiatzaren 29an
ospatuko da 2012ko 111

Akademiaren Saria ezagutze-

ra emateko ekitaldia, Ando-
aingo Bastero kulturguneko
ekitaldi aretoan, arratsaldeko
19:30ean.

MARTUTENE ELEBERRIA

Bost pertsonaia nagusi ditu
Ramon Saizarbitoriarien ele-
berriak. Alde batetik, lau kan-
toietan daudenak: Julia itzul-
tzailea, Martin idazlea eta Pilar
eta Abaitua medikuak. Berriro
osatzeko (edo desegiteko) pro-
zesuan dauden bi bikote. Eta
horien guztien erdian, neska
amerikar bat agertzen da:
Lynn. Soziologoa da, eta Marx
Frischen eleberri bateko prota-
gonistaren izena du. Lynnek ez
du nahi, baina aspalditik lo-
kartuta zeuden harreman
haien zimenduak astinduko di-
tuzten erreakzioak sorraraziko
ditu haiengan: alaitasuna, desi-
ra eta bizi berri bati ekiteko
poza eta ilusioa.

Ramon Saizarbitoria eleberri saritua Donostian aurkeztu zuen egunean.

Maiatzaren 29an ospa-
tukoda 111 Akademiaren
Saria ezagutzera emate-
ko ekitaldia, Andoaingo
Basteron arratsaldeko
19:30ean hasita

Ez da kasualitatea Saizarbi-
toriak eleberri honetan errefe-
rentzia gisa Frischen eleberri
bat hartu izana, izenburuan
leku-izen bat daramana hura
ere, Montauk, non, asteburu
bat eta azken maitasun-istorio
bat kontatzeko aitzakiarekin,
bere ‘bizitzaren errepasoa egi-
ten baitu egileak. Saizarbito-
riak ere atzera begiratzen du,
bere paisaiak dakartza gogo-
ra, dagoeneko existitzen ez
den Donostia, aro baten
amaiera, zorionekoa, indarke-
riaren azkenarekin batera eto-
rri delako, baina gauza gehie-
gi utzi dituena atzean...

SARIAN IZEN ALDAKETA
1996an sortuz geroztik Bete-
rriko Liburua izenez ezagutu
den literatur aipamena, 111
Akademiaren Saria izango da
aurrerantzean. Bi arrazoi na-
gusi daude aldaketa horren
atzean.
1.Batetik, sariaren eta akade-
miaren arteko lotura indar-
tu nahi izan da, 111 Akade-
miaren Saria 111 Akade-
miak hautatu eta ematen
duela azpimarratuz.
2.Bestetik, sariak bere hasta-
peneko urteetan zuen es-
kualdeko izaera aspaldi gal-
du zuen arren, Beterriko Li-

burua izenak izaera horren
kutsua nola edo hala mante-
narazten zuela iruditzen zi-
tzaien akademiako ardura-
dunei. “111 Akademiaren
Saria izenak eskualde kutsu
hori erabat ezabatu eta Eus-
kal Herri mailako ekimen
baten aurrean gaudela ho-
beki adierazten duelakoan
gaude” adierazi du Eloi Egi-
bar akademiaburuak.

Logika berari erantzunez,
111 Akademiak 2012aren
amaieran argitaratzeari utzi
zion Beterriko Liburua aldiz-
kariari ere 111 aldizkaria ize-
na jartzeko asmoa zuten ardu-
radunek, izen berriarekin ba-
tera, argitalpena edukiz zein
diseinuz berrituz. “Akade-
miak egun bizi duen egoera
ekonomiko larriak, ordea, as-
mo hori bertan behera uztera
behartu gintuen joan den
abenduan. 56. zenbakiarekin
amaitu zen Beterriko Liburua
aldizkariaren aroa. Gure
nahia etorkizunean aldizkari
betria martxan jartzea litzate-
ke, aipatu bezala, izen, disei-
nu eta eduki berriekin, baina
une honetan ez gaude, inolaz
ere, halakorik bermatzeko
moduan”.

Halaber, behin sari-emate
ekitaldia ospatuta, ikusi egin
beharko da aurtengo egoera
ekonomikoak gutxieneko aha-
legin bati eutsiz 111 Akade-
miaren jardunari jarraipena
emateko modurik uzten duen
ala ez. Hala bada, ekimen be-
rririk iragarriko du udazken
aldera...



